
Borgarráð 

 

Eftirfylgni á skýrslu nefndar um heildstæða athugun á starfsemi Vöggustofunnar að 
Hlíðarenda og Vöggustofu Thorvaldsenfélagsins 

 

Lagt er til að borgarráð samþykki meðfylgjandi tillögu um umgjörð á geðheilbrigðis- og 
sálfræðiþjónustu eða aðra sértæka þjónustu fyrir fyrrum vöggustofubörn. Áætlaður kostnaður 
er í fyrstu um 10 m.kr. og lagt til að kostnaðurinn verði tekinn af liðnum ófyrirséð og falli að 
mestu til á árinu 2024. 

 

Greinargerð: 

Nefnd um heildstæða athugun á starfsemi vöggustofa að Hlíðarenda og Vöggustofu 
Thorvaldsensfélagsins (Vöggustofunefnd) kynnti skýrslu sína í borgarráði 5. október s.l. Hún 
komst að þeirri niðurstöðu að börn hafi sætt illri meðferð á Vöggustofunni Hlíðarenda á 
tímabilum yfir árin 1949 til 1963. Þá hafi börn í ýmsum tilvikum einnig sætt illri meðferð á 
Vöggustofu Thorvaldsensfélagsins á tímabilum frá 1963 til 1967. 

Vöggustofunefndin setti fram alls fjórar tillögur sem voru lagðar fyrir borgarráð 12. október s.l. 
til frekari málsmeðferðar. Ein tillagan var um geðheilbrigðis- og sálfræðiþjónustu á vegum 
Reykjavíkurborgar til að tryggja að vöggustofubörn fái geðheilbrigðis- eða sálfræðiþjónustu 
eða, eftir atvikum, aðra sértæka aðstoð sér að kostnaðarlausu. Borgarráð samþykkti að fela 
skrifstofu borgarstjóra og borgarritara, í samstarfi við sérfræðinga á þessu sviði, að láta vinna 
tillögu um nánari útfærslu sem tryggir vöggustofubörnum kostnaðarlausa geðheilbrigðis- eða 
sálfræðiþjónustu sem fyrst.   

Meðfylgjandi er tillaga að umgjörð geðheilbrigðis- og sálfræðiþjónustu fyrir fyrrum 
vöggustofubörn, unnin í samstarfi við sérfræðing á þessu sviði: 

Fyrirkomulag: 

• Fyrsti snertiflötur vöggustofubarna er símanúmer hjá fagaðila eða netfang sem er 
vaktað af fagaðila sem hægt er að hafa samband við eða senda fyrirspurn á. 

• Fagaðili hefur aðgang að lista yfir vöggustofubörn og getur staðfest dvöl viðkomandi 
einstaklings á vöggustofu. 

• Ef dvöl er staðfest setur fagaðili upp tíma fyrir viðtal þar sem lagt er mat á þjónustuþörf.  
• Ef niðurstaða viðtals er að þörf sé á bráðaþjónustu verður viðkomandi vísað á 

bráðaþjónustu geðsviðs LSH í gegnum sérstakan tengilið þar. Ef niðurstaðan er að fyrst 
og fremst sé um að ræða fíknivanda verður viðkomandi vísað á göngudeild SÁÁ í 
gegnum sérstakan tengilið. Öðrum verður vísað í almenna sálfræðiþjónustu á stofur 



sem hafa tekið að sér að sinna þjónustunni í verktöku fyrir Reykjavíkurborg samkvæmt 
samningi (sjá nánar í flæðiriti). Eitt útilokar ekki annað í þessu fyrirkomulagi. 

• Fagaðili metur þörf á aðstoð og fjölda viðtala.  
 

Verktakar: 

• Gerð verður verklýsing fyrir sálfræðiþjónustu. 
• Farið í verðfyrirspurnir til sálfræðistofa og/eða hóps sálfræðinga sem mynda teymi sem 

hafa bolmagn til að taka að sér mörg mál.  
• Æskilegt er að meðferðaraðilar séu bæði konur og karlar  
• Æskilegt er að um sé að ræða sálfræðinga sem hafi reynslu af þunglyndi, 

kvíðaröskunum, áfalla- og streituröskunum auk vinnu með sjálfsmynd og 
samskiptavanda.  

 

Trúnaður: 

• Gæta þarf sérstaklega að þagnarskyldu og trúnaði ef sá aðili sem tekur á móti símtali 
og vaktar vefpóstinn og athugar hvort viðkomandi hafi verið á vöggustofu er ekki 
heilbrigðisstarfsmaður. 

• Í rannsóknum innan heilbrigðisvísinda gerir Vísindasiðanefnd oft þá kröfu að 
þátttakendum sé boðin sálfræðiþjónusta á kostnað rannsakenda. Í þeim tilvikum er 
þjónustan sett þannig upp að viðkomandi sálfræðingur sendir reikning án þess að nafn 
þjónustuþega komi fram ár reikningnum. Huga þarf að þessu til að gæta að trúnaði við 
þjónustuþega þegar reikningar eru sendir til Reykjavíkurborgar.  

 

Tímamörk: 

• Athuga þarf hámarksfjölda viðtala (miðað við að hámarki 10). 
• Huga að tímabilinu sem þjónustan er í boði, almennt er miðað við árslok 2024. 

 
Önnur þjónusta: 

• Hugsanlega kemur upp sú staða að sálfræðingur sem sinnir viðtölum við einstakling 
telji þörf fyrir félagsþjónustu. Slíkum málum er vísað til félagsráðgjafa hjá 
Reykjavíkurborg sem verður sérstakur tengiliður. 

 

Kostnaðaráætlun: 

Erfitt er að áætlað fjölda fjölda vöggustofubarna sem myndu óska eftir kostnaðarlausri 
geðheilbrigðis- eða sálfræðiþjónustu. Í fyrstu er miðað við 30-40 einstaklinga sem þurfa 3-10 
tíma hver. Einnig þarf að gera ráð fyrir öðrum ófyrirséðum kostnaði. Áætlaður kostnaður er  um 
10 m.kr. Gert er ráð fyrir að kostnaðurinn verði tekinn af liðnum ófyrirséð og falli að mestu til á 
árinu 2024. 

 

 

 

 

 



 

Flæðirit fyrir móttöku vöggustofubarna: 

 

 

 

 

 

Dagur B. Eggertsson 

borgarstjóri 

 

Fyrsti snertiflötur: 
Símtal eða tölvupóstur til 
sérfræðings/verktaka sem 

tekur að sér skimun 

Almenn sálfræðiþjónusta:
Vísað á sálfræðing á stofu.

Fer fram fyrir biðlista

Allt að 10 viðtöl

Mat á frekari þjónustu í lokin 
og vísað í viðeigandi úrræði 

eftir þörfum 

Ef þörf á félagsþjónustu vísað 
á tengilið hjá RVK

Fíknivandi:
Vísað á tengilið hjá SÁÁ sem setur 

beint í viðeigandi farveg

Bráðaþjónusta:
Vísað á tengilið á Geðsviði LSH sem setur 

beint í viðeigandi farveg

Vísað frá:
Dvöl á vöggutofu ekki staðfest 

Mat á þjónustuþörf:
Skimunarviðtal 


